SIRIRI KAARETA JTAKON ITE'KA
PE PAULO NIMENUKA'PI

CORINTIO PONKON PIA

Pauloya, Jesus Cristo naiponti'piya siriri kaareta
menuka'piiya moropai yarima'pliya innape Jesus
kunenan pia cidade itese' Corintio ponkon.

I' wani' awani wenai siriri kaareta
menuka'piiya, maasa pra to' yekare etasa' wani'pi,
i' kai'ma tiaronkon pemonkonyami' witisa'
inkamoro Corintio ponkon pia. Moropai mii
pe inkamoro yenupapiti'pl, Jesus naiponti'san pe
kai'ma. Tiise Jesus naiponti'san pe pra to' wani'pl.
Seru'ye' pe to' wani'pl. Inkamoro yenku'tl'pl
to'yva. Moropai Paulo yeseru pi' to' o'ma'ta'pi.
Jesus naiponti'pi pe pra Paulo wani taapiti'pi
to'yva. Miriri ye'nen Paulo maimu plinama pra
e'tl, taapiti'pi to'ya. Mirirl warantl inkamoro
yenku'tl'pi to'ya.

Mirirl epu'tl tiuya yemnen, siriri kaareta
menuka'pi Pauloya.  Ekaremeki'piiya innape
rl Jesusya vyaiponti'pi, timaimu ekareme'se.
Moropai inkamoro seru'ye'kon wani pepin Jesus
naiponti'san pe ekaremeki'piiya.

Moropai tiaron pi' eeseurima'pl niri sirirl
kaareta po. Inkamoro esenumenka'pi tiniru
yapisi pi' tonpayami' nitirli moropai i' ton pinon
Jerusalém soosi tawonkon pia yarimato'pe
to'ya. Mirirl pi' Paulo eseurima'pi, mori pe to'
esenumenkato’ wani.

Miriri pi' teeseurimasen sirirl kaareta.

1 Uurl Paulo, Jesus Cristo naiponti'pi itu'se
Paapa wani ye'nen. Uurlya sirirl kaareta menuka
siriri uyonpakon Timoteo uupia tilse.  Siriri
kaareta yarimauya aapia'nikon innape Jesus
ku'nenan Corintio po tilko'mansenon pia. Moropai
tami'nawironkon Grécia pata poro tiiko'mansenon
Paapa pemonkonoyami' pia nirl yarimauya siriri.
2 Paapa pi' esatluya moropai inmu Jesus Cristo
pi'. Tami'nawiron mori pe tiwe'to'kon moropai
tiwanmin tiito'pe to'ya aapia'nikon. Siriri waranti
esatiuya Paapa pi' moropai Uyepotorikon Jesus
Cristo p1'.

Pauloya Paapa Pi' Mori Pe Man Taa

3 Uyepotorikon Paapa, Jesus Cristo yepotori
moropai itun, miikirl yapuripai'nikon man.
Maasa pra miikiri uyunkonya uuri'nikon sa'nama
ko'mannipl. Moropai miikiri wani upiika'tinenkon
pe. 4 Miikiriya tami'nawiron uuri'nikon
esewankono'mato’ winipai upiika'tikon. Moropai
miriri upiika'titoi'ya'nikon ke, manni'kan uuri'nikon
waranti, teesewankono'mai tiwe'sanon piika'tito'pe,
manni' iwinipai unapisi'pikon ke. > Innape
pu'kuru man, e'taruma'tin Cristo pemonkono
pe e'nl ye'nen. Tiise e'taruma'ti'nikon ya, iwinipai
e'piika'tinto' yapisi'nikon. 6 Anna e'taruma'tito’
wenai amirl'nikon e'plika'ti. Maasa pra anna
piika'tl'pi Paapaya, amiri'nikon piika'tito'pe annaya,
innape ikupikonpa. Miriri ye'nen amiri'nikonya niri
awe'plika'tito'kon yapisi, annaya yapisi'pl waranti,
awe'taruma'tikon yapitanipikonpa. 7 Miriri ye'nen
epu'ti pi' anna man, anna e'taruma'ti'pi waranti
awe'taruma'tikon ya, Paapaya ayausinpakon,

eesewankono'makon winipai, anna yausinpa'pi
tluya waranti.

8 Uyonpayami', ' kai'ma anna yarakKkiri
e'kupi'pl Asia pata po epu'tlya'nikon e'pai man.
Kure'ne anna e'taruma'tito’ wani'pi, yapitanipi
annaya yentai. Anna sa'manta yonpa'pi mirirl
wenai. 9 Mirirl epu'ti'pi annaya, anna wiito'pe
awani. Tiise miriri e'’kupi'pi anna yenupato'pe.
Anna wariri anna e'piika'tito' yuwa annaya
namai, tiise Paapa winipai anna e'plika'tito’
ton epoto'pe annaya, manni' isa'manta‘san
pimi'sa'kanen winipai. 10 Miikiriya anna piika'tl'pl
miriri nari' sa'mantanto' winipai. Moropai epu'ti
pi' anna man, tiwirl anna piika'ti pi' aako'mami,
11 amiri'nikon epirema ko'mannipi tanne, anna
pona. Mirlri waranti arinikon epiremato' yuuku
Paapaya. Moropai tu'’kankonya “Mori pe man”
taa Paapa pi', mori pe anna piika'tliya wenai.

Pauloya Corintio Pona Tuutito' Teseru Mo 'tanipi

12 Anna atausinpato' man kure'ne, maasa pra
tiaronkon winikii yairon kupi'pi annaya wenai.
Moropai ini' panpi' amiri'nikon kore'ta anna
ko'manpiti'pl seru’ pe pra. Anna esenumenkato’
wani yairi epu'ti pi' anna man, anna yewan ya'.
Maasa pra ipikku pe epu'nenan esenumenka
yawirl pra ikupi'pi annaya. Tiise mori pe anna
piika'tl'pi Paapaya wenai, ikupi'pi annaya.
13 Siriri anna nimenuka'pi pi' esenumenkati. T’
pensa erenkaya'nikon yai, aronne etaya'nikon,
moropai 1I' taato'pe awani epu'tlya'nikon. Tiaron
pe awani pepin. 14 Tiaronkon amiri'nikon
kore'tawonkonya epu't], yairl eseurima. Miriri

waranti tami'nawironkon amiri'nikonya epu'ti yu'se
wai. Moropai I' pensa Uyepotorikon Jesus Cristo
ii'to’ weiyu erepami yai, anna, ayenupatiponkon
pi' aatausinpakon. Mirirl anna nikupi'pi wenai
anna pi' aatausinpakon, api'nikon anna atausinpa
manni' waranti.

15 Miriri waranti epu'tiuya ye'nen, e'mai' pe
uuri esenumenka'pi amiri'nikon era'mapi'se uuti
pi'. Mirirl uutisa' yai, amiri'nikon atausinpa itakon
te'ka pe. 16 Maasa pra esenumenka'pi Macedonia
pona uuti pe amiri'nikon aneramapi'pai wani
pi'. Moropai esenumenka'pl enna'po yai, ini'ri
amiri'nikon poiri ii'pai wani. Moropai mirirl
yai, piika'tinan ton yu'se wani, Judéia pata pona
enna'po yai. 17 I' kai'ma yairl uuri esenu-
menkato' kupiya'nikon pra naati? Manni' se'
tapairl teesenumenkasen esenumenka waranti
uurl esenumenka pepin. Taiya miikiriya inna
tilse teseru miakanmaiya tiwinarl moropai taiya
kaane. Moropai timaimu mana'pokaiya miriri pe
rl. Mirirl waranti uuri esenumenka pepin.

18 ' ta'piuya amiri'nikon pi' wani pepin mirirl
waranti. Unekaremeki wani yairon pe, inna
moropai kaane tauya pepin mirirl pe ri. Tiise
yairon pe pu'kuru Paapa eseurima waranti,
eseurima. 19 Maasa pra Jesus Cristo, Paapa
munmu pi' anna eseurima'pi amiri'nikon kore'ta.
Silas moropai Timdteo moropai uuri eseurima'pi,
ekaremeki'pi annaya. Taasa' annaya pra man
—Yai pra innape awani, kaane kari miriri
pe ri. Moropai mirirl waranti Jesus Cristoya
timaimu mana'pokaiya pepin niri. 20 Maasa pra

Cristo nikupi'pl wenai, epu'ti'nikon tami'nawirl
' kupi tiuya ta'pl Paapaya pena, ikupliya. Jesus
Cristo pemonkono pe emni ye'nen ikupliya
innape. Mirirl wenai —Innape man, miriri
waranti man —taa uuri'nikonya Paapa pfi,
kure'ne uplika'tliya'nikon yenen. 21 Maasa pra
miikirl Paapaya Cristo pemonkono pe anna
ko'mami, moropai amiri'nikon ko'mami emapu'ti.
Moropai miikirl Paapaya uuri'nikon menka'pi
timiri pe e'nito'pe'nikon. 22 Miikiri ko'mami
uyesa'kon pe. Uyesa'kon pe tiwani wenai, miikirlya
uuri'nikon yeki'ka'pi timiri pe e'ni ekareme'nen pe.
Uyewankon ya' Mori Yekaton Wanni tiisai'ya,
tami'nawiri 1' tirluya ta'pi tiuya tiri Paapaya
ekareme'nen pe. Miriri ye'nen uuri'nikon
esenku'tin pepin.,

23 Paapaya epu'ti pi' man, i' kai'ma uurl
esenumenkato' wani. Siriri tipose uuti pra wani
Corintio cidaderi pona akore'tanikon, maasa
pra amiri'nikon aneppe'ni'pai pra awani ye'nen.
24 Mirirl tauya pepin, amiri'nikon yaipontinen pe
' yapurikonpa. Mirirl ye'ka pe pra, tiise anna
wani amiri'nikon pokonpe teesenyaka'masen
pe, amirl'nikon e'to'pe taatausinpai. Maasa pra
innape ikupi pi' aako'mamikon, tirumakai pra.

2
1 Miriri ye'nen uurl esenumenka'pi ini'r],
amiri'nikon pokonpe esepori eserike pra awani pi',
yairl ma're amiri'nikon anku'pai pra awaniye'nen.
2 Maasa pra yairl mare amiri'nikon kupiuya
ya, yairl mare niri uuri ena. Miriri waranti
awanikon tanne, ani'ya uyausinpa e'painon?

Amiri'nikon  neken, unewankono'ma'sanya
uyausinpa miriri. 3 Miriri ye'nen manni' e'mai'non
kaareta menuka'piuya aapiamnikon. Maasa pra
amiri'nikon yewankono'mai itlipai pra wani'pi.
Maasa pra uyausinpatonkon pemonkonyami'ya
uyewankono'ma yu'se pra wani'pl. Maasa
pra epu'ti pi' wai, 1' pensa taatausinpai uuri
wani yai, amiri'nikon niri wani taatausinpai.
4 Miriri kaareta menuka'piuya kure'ne api'nikon
esewankono'ma ye'ka pe, moropai ukarau ye'ka
pe. Tiise mirirl menukasau'ya pra wai, amiri'nikon
yeppe'ni'to'peuya. Tiise imenuka'pluya, 1' kai'ma
amiri'nikon samamauya epu'tikonpa.

Imakui'pt Kupitipon Yausinpa E'pai Man

> Tiise manni' pemonkon, amiri'nikon kore'ta
yairi ma're ukupitipon, tlise uuri neken pepin,
tiaronkon amiri'nikon =~ kore'tawonkon  niri
kupi'piiya marari pra yairl ma're. Siriri waranti
imenukauya, meruntl ke pu'kuru eseurimato'pe
pra ipi' 6 Aasiri arinikon amiri'nikonya
yenpa'ka'pi akore'tapainikon. Miriri wenai
kure'ne eesewankono'ma'pi imakui'pi tinkupi'pi
pi'. Aasirli man. 7 Taripai aawanmira'nikon
inkupi'pi kupilya'nikon e'pai man. Moropai
yausinpaya'nikon e'pai man, marari pra
yairl ma're yapitanipliya yentai awani namai.
8 Mirirl ye'nen esatiuya sirirl api'nikon, i' kai'ma
kure'ne tisa'namaya'nikon epu'to'pe miikiriya,
isa'namakonpa. 9 Moropai mirirl wenai manni'
kaareta menuka'piuya aapia'nikon. Anepu'pai
uuri wani'p], innape umaimu yawirl awanikon.
10 ' pensa tiaron nikupi'pl imakui'pl kupiya'nikon

ya, aawanmira'nikon, uuriya nirl uuwanmira
ikupl. Uuwanmira miikiri nikupi'pi, (imakui'pi
ku'sai'ya ya) mirirl kupluya, amiri'nikon wenai,
Jesus Cristoya era'ma tanne. 11 Mirirl kupiuya
uuwanmira, maasa pra Makui ena namai
uyentai'nikon. Epu'tl man, 1' kai'ma miikiri
esenyaka'mato’ yeseru upi'nikon.

Corintio Ponkon Pi'

Paulo Esenumenka Ko'mannipi Trdade Po Si'ma

12 To'sari aapia'nikon uuti pra tiise,, TrOade
cidaderi pona uuti'pi Cristo yekare ekareme'se.
Miari erepansa’ yai epu'ti'pluya, 1' kai'ma itekare
pi' esenyaka'ma pata'se’ ton tiri'pl Paapaya.
13 Miiwini tifse kure'ne esenumenka ye'ka pe
esenyakama'pl, maasa pra uyonpakon Tito
yarakkirl esepori pra wani wenai. Miriri ye'nen
esekaremeki'pl mororonkon pi' moropai uuti'pl
Macedonia pata pona.

Cristo Wenai Tami'nawiron Yentai E'ni

14 Tilse —Morl pe man —tauya Paapa pfi',
maasa pra Cristo pemonkono pe uku'sai'ya'nikon
yenen. Miriri wenai Cristo wani teyatonon
yentai ekaremeki Paapaya tami'nawironkon
pi'. Uurl'nikon pinunpa ko'mannipiiya itekare
ekareme'se. Manni' a'pusin soroka anil'ya
ya, a'’pusin pu'niku tami'nawironkonya.  Miriri
waranti e'ni maasa pra uwenainikon itekare,
tami'nawiron yentai Cristo wani yekare epu'ti
tami'nawironkon pemonkonyami'ya. 15> Maasa pra
anna wani, manni' a'pusin Cristo nitirl Paapa
pia waranti tiwe'sanon pe. Manni' a'pusin witi
pata po waranti, itekare anna nekaremeki

eta manni'kan awe'piika'titonkonya, moropai
aasa'mantatonkonya eta niri. 16 Itu'sankon pepin
pia awani imakui'pi pe, mori pe pra, innape
ikupi to'ya pra awani yenen. Miriri wenai Paapa
pia tiiko'manto'kon ton epori to'ya pepin. Tiise
manni'kan awe'plika'titonkon pia awani mori pe,
maasa pra innape ikupi to'ya ye'nen. Moropai
ipatikarl enen tiiko'manto'kon epori to'yva. Miriri
yenen ani'ya siriri ye'ka esenyaka'mato' Kkupi
kin e'painon? 17 Tiise annaya ikupi, maasa
pra anna wani Paapa naiponti'san pe. Yairi
pu'kuru ipl' teeseurimasen pe anna wani irawiri
si'ma. Miriri ye'nen anna wani pepin manni'kan
tu'kankon pemonkonyami' waranti. Se' tapairi
Paapa maimu ekaremeki pi' anna esenyaka'ma
pepin, manni'’kan pemonkonyami' se' tapairi
tiwe'repasanon esenyaka'ma waranti. Tiise anna
wani Cristo poitiri pe.

3

Paapa Yarakkiri Esetanto’ Amenan

1'Ini'rl annaya ekaremeki e'pai pra man, anf'
pe anna wani. Tiaronkonya pemonkonyami'
yalpontl kaareta menukato'pe to'ya, Cristo
nalpontl san pe tiwanikon pi' teeseurimasen. Tiise
mirirl waranti, tiaronkon esati annaya pra man,
imenukato'pe, amiri'nikonya epu'to'pe. 2 Maasa
pra amiri'nikon ri wani anna kaaretarl waranti.
Ayeserukon era'ma tami'nawironkonya wenai,
epu'ti to'ya, anna wani Paapa naiponti'pi pe
itekare ekareme'se. Maasa pra anna yewan
ya' awanikon, anna wakiri pe awanikon. Maasa

pra anna winipai innape iku'sa'ya'nikon. Yairi
ayeserukon wani wenai, Cristoya aplika'tisa'kon
epu'ti to'yva. 3 Mirirl wani Cristo nimenuka'pl
waranti. Miriri erenka to'ya ya, Cristo
yarakkirl aako'mamikon epu'ti to'ya. I' kupi'pi
Cristoya ayarakKiri'nikon, ikupliya pepin kaareta

menukato' ke. Tiise Mori Yekaton Wanni
meruntiri yai ikupi'pliya, manni’ 1pat1karon
titko'mansen winipainon. Kure'nan ti' pf'

imenukasa' pe awani pepin, Moisés nuri'tlya
imenuka'pi warantl pra, tiise uyewankon ya'
itiri'piiya, yairl uyeserukon enato'pe.

4 Miriri taa annaya siriri, maasa pra innape
pu'kuru Paapaya ikupi, Jesus Cristo wenai. Miriri
epu'sa’ annaya innape. 5 Mirirl ye'nen —Anna
warirl anna esenyaka'mato’ koneka annaya siriri
—taa annaya eserike pra awani. Tiise ikoneka
annaya yeseru wanil Paapa winipai tui'sen pe,
anna winipai pra. % Maasa pra miikiriya neken
anna kupi, amenan tarakkirl esetanto’ yekare
ekareme'to'pe annaya. —Manni' pena Moisés
nuri'tl nekaremeki'pi yawiri ako'manti —taa an-
naya pepin, tilse —Manni' Mori Yekaton Wanni
yapi'ti, ameruntiri ton tilto'peiya —taa annaya.
Maasa pra manni' Moisés nuri'tli nekaremeki'pi
wani taruma'ti ton pe moropai sa'mantanto'pe,
yawirl pra e'ni ye'nen, maasa pra uuri'nikon yen-
tai awani ye'nen. Tiise manni' Paapa winipainon,
Mori Yekaton Wanni nitirl wani ipatikari enen
ko'mannito' tilnen pe.

7Pena Moisés nurl'ti pia Paapaya timaimu tirl'p],
kure'nan ti' pona imenukato'peiya. Moropai

miriri ekaremeki Moisésya yai, pemonkonyami'ya
epu'ti'pi, 1' kai'ma ipikku pe Paapa e'to’ wani.
Epu'ti'pi to'ya kurenan a'ka wenai, Paapa
winipainon. Miriri era'ma'pi to'ya Moisés yenpata
pi'. Marari pra inke' pe awani'pl, era'ma
to'ya yentai. Tiise miriri wani'pl tiiko'mansen
pe pra, kaneno pe. Moropai miriri Moisés
nekaremeki'plya pemonkonyami' taruma'ti'pi.
8 Taripai esenumenkan, miriri yentai Paapa
winipainon Mori Yekaton Wanni nikupl wani.
Miriri pi' ekaremeki annaya., 9 Pena Moisés
nuri'ti esenyaka'mato' wani'pi mori pe pu'kuru
teuren pemonkonyami' e'tl'ka'pi, yawirl pra
tiwe'sanon. Miriri ye'nen itentai pu'kuru, mori pe
Mori Yekaton Wanni esenyaka'mato' wani, yairi
uuri'nikon kupi pi', uuri'nikon sa'manta namai.
10 Maasa pra manni' Moisés nuri'tl nekaremeki'pl
e'mai' pe mirirl enasa' I' pe pra ri, maasa pra
itentainon erepami'pl. Ikaisaron ton pra tiise,
itema'pl pi' Mori Yekaton Wanni nikupi wani
itentai, mori pe pu'kuru. 11 Inna seru' pepin
Moisés nuri'ti nekaremeki'pl wani'pi mori pe,
tiise mii pikiri neken, titko'mansen pe pra awani'pi.
Tiise ite'ma'pi p1' Mori Yekaton Wanni nikupl wani
ipatikari tiiko'mansen pe, taatareti'kasen pe pra.
Miriri ye'nen itentai pu'kuru mori pe awani.

12 Miriri ye'nen merunti ke pu'kuru itekare
ekaremeki annaya. Yairi uuri'nikon kupi
Paapaya epu'ti annaya yenen, ekaremeki
annaya teweppe'se pra. 13 Ekaremeki annaya
pepin, manni' Moisés nuri'tiya ekaremeki'pi
warantl, Miikirlya tenpata yettapuri'pl kamisa

api'timi ke. Miriri kupi'pliya, maasa pra Israel
ponkonya tenpata ya'karu tipaml era'ma namai,
yenonpiti'pliya. 14 Inkamoro Israel ponkonya
epu'ti pra awani'pl maasa pra to' esenumenkato’
wani'pi kamisa api'timi ke yettapusa' waranti.
Sirirl tipose Israel pemonkonoyami'ya epu'tl
pra awani, Paapa maimu e'menukasa’ erenka
tluya'nikon yai. Tiise inkamoroya epu'ti e'painon
innape Cristo kupi tluya'nikonya yai. 15 Miriri
ye'nen Moisés nuri'ti nimenuka'pi erenka to'ya
yai, epu'ti to'ya pepln, maasa pra tenpatakon
yettapusa' waranti to' esenumenkato' wani siriri
tipose. 16 Tiise miriri emo'ka e'painon, i' kai'ma
Paapa maimu e'menukasa'ya taasa’ manni'
waranti.  Ta'piiya: —Moisés nuri'tl yenpata
yettaputo' emo'ka'pi, i1' pensa Uyepotorikon
yarakkirl eseurimai awenna'posa’ yai.  Miriri
warantl epu'nen pe e'ni, ma'nipanen emo'ka
innape Uyepotorikon kupi yai. Moropai epu'tl.
17 Sirirl Uyepotorikon taato' wani Mori Yekaton
Wanni pe. Moropai uyesa'’kon pe Mori Yekaton
Wanni wani ya, miikiri maimu yawiri e'ni, Moisés
nekaremeki'pi yawirl pra. 18 Tami'nawironkon
uuri'nikon yenpata wani inaponkasa’ waranti
tiwe'sen pe. Mori pe Paapa e'to’ era'ma'pi
Moisésya waranti, mori pe Uyepotorikon e'to’'
erama uuri'nikonya, aronne. Miriri ipikku pe
Uyepotorikon e'to’ wani tui'sen pe iwinipai, manni'
Mori Yekaton Wanni winipai. Moropai miikiriya
uuri'nikon kupi tiwaranti e'nito'pe. Moropai miriri
waranti uuri'nikon kupi pi' aako'mami, ini' panpi'
mori pe uyeserukon enato'pe.

4
Paapaya Itiri'pi Uupia'nikon

Tiaronkon Pi' Cristo Yekare Ekareme'to'pe

1 Teesewankono'mai anna wani pepin,
maasa pra Paapaya teeti'noko'mato' yai anna
esenyaka'mato' ton tiisa' ye'nen. 2 Mirirl ye'nen
ama' pe anna esenyaka'ma pepin teesenonse.
Seru'ye' pe ani' yenupa annaya pepin, Paapa
maimu tepani'pi'se.  Tilse annaya ekaremeki
yeseru wani yairi tiwe'sen kupi annaya tiwirl
yairl. Mirirl kupl annaya Paapa rawiri si'ma,
tami'nawironkonya anna vyako'menka tanne.
3 Maasa pra siriri itekare anna nekaremeki'pi
esepu'ti pra awani ya, moriya manni'kan
ataka'ma'sanya epu'ti pra awani, innape ikupi
to'yva pra awani ye'nen. 4 Inkamoroya innape
ikupl pepin maasa pra siriri pata po imakui'pi
yepotoriya to' esenumenkato' sa'manni'sa’.
Miikiriya to' ma'nipa Cristo yekare epu'ti to'ya
namai, manni' Cristo wani yairon pe pu'kuru
Paapa pe tiwe'sen pe. Enkaru'nanya era'ma eserike
pra awani waranti to' wani, Cristo epu'ti to'ya pra
awani ye'nen. > Miikiri Jesus Cristo, Uyepotorikon
pe tiwe'sen yekare ekaremeki annaya. Moropai
anna wani siriri apoitirikon pe ekaremeki annaya.
Maasa pra mirirl anna winipainon, anna yekare
pi' anna eseurima pepin. 6 Pena ta'pi Paapaya:
—Ewaron pe tiwe'sen ena kupi sirirl a'ka pe Gn 1.3
—ta'pliya. Miriri a'’ka awitta waranti, teseru epu'ti
annaya emapu'ti'pliya anna yewan ya'. Maasa pra
mori pe Jesus Cristo yeseru wenai, mori pe Paapa
e'to’ era'ma annaya.

7 Mirirl ye'nen anna wani siriri manni' itekare
ekareme'nen pe, teuren 1' pe pra ri anna esepu'ti,
non ka'sa' waranti tiwe'sanon pe. Tiise non ka'sa'
ya' awanimori pe pu'kuru tiwe'sen. Miriri waranti
anna ya' tiwe'sen, Paapa winipainon, ekaremeki
annaya, meruntl ke pukuru Paapa wani
esepu'to’pe. Anna wariri anna esenumenkato’
ekaremeki annaya pepin tiise iwinipainon neken.
8 Tu'ke ite'’ka anna pona sa'man epu'nito' erepami
tilse anna yenumiiya pepin. Moropai tiaron pensa
epu'ti annaya yentainon erepami tiise tiwi ikupi
annaya pepin miriri pi'. 9 Tu'ke anna winikii iri
pe tiwe'sanon wani tiise moro awani tiwin, mori
pe tiwe'sen anna pi', anna rumakanen pepin.
Tiaron pensa anna pa'tipiti to'ya tiise anna wii
to'ya pepin. 10 Tiwiri anna asari nari' sa'mantanto'
kore'ta pi' 1' kai'ma Jesus asari yai nari' kore'ta
pi' waranti. Miriri anna piika'tl Jesusya wenai,
pemonkonyami'ya aako'mami anna yewan ya'
epu'ti. 11 Uuri'nikon ko'manto' wani siriri tipose
nari' pe, maasa pra innape Jesus kupi'nikon wenai
sa'mantan eserike awani. Tiise sa'mantan pepin
uuko'mannipliya'nikon yemnen. Mirirl wenai
esepu'ti enen Jesus wani. 12 Mirirl waranti
e'taruma'tinto' yapitanipi pi' anna ko'mamdi siriri.
Mirirl yapitanipi annaya wenai, amiri'nikonya
aako'manto’kon ton eposa’ man.

13 Mirirli warantl nirl Paapaya upiika'tikon
kupi'pl annaya innape. Miriri ye'nen ipl' anna
eseurima'pi, Paapa maimu e'menukasa'ya taa
waranti. Maasa pra ta'pliya:

—Innape ikupi pi' wai, miriri yenen ipi'

eseurima'pi S1116.10
—ta'piiya. 14 Maasa pra epu'ti'nikon man Paapa
Uyepotorikon, Jesus pimi'sa'ka'tiponya uuri'nikon
nirl pimi'sa'kaiya sa'mantanto’ yapai. Moropai
amiri'nikon yarakkiri uuri'nikon yariiya Paapa
pia. 15 Tami'nawiri anna yarakkiri e'’kupi'pi wani
mori pe amiri'nikon ton pe. Miriri ye'nen ini'
panpi' e'piika'tinto' yekare, anekaremekikon eta
tluya'nikon ya, innape ikupi pemonkonyami'ya.
Mirirl ye'nen ini' panpi' tu'ke pemonkonyami'ya
Paapa yapuri teepiremakon ke. —Mori pe pu'kuru
man —taa to'ya.

I' Tera'masen Pepin Kupi Innape

16 Mirirl ye'nen tiwin kin teesewankono'mai
anna wani pepin. Teuren a'yeke'ton pe anna
ena anna poipita anna esenyakamato' pfi'
tlilse anna yekaton poi'pita pepin wei kaisari
amenan pe eena. 17 Maasa pra siriri mararon
rl teesuwa'kasen esewankono'manto' miririya
kure'ne atausinpanto’, aatareti'ka ton pepin
yenepi tari non po esewankono'mani'pi
yentainon. 18 Maasa pra 1I' teesera'masen
wani tariron mii pikiri tilko'mansen pe. Tilse
teesera'masen pepin awani ipatikari titko'mansen
pe, taatareti'kasen pe pra. Mirirl ye'nen kure'ne
anna esenumenka pepin tarl teesera'masen pi',
tlise I' teesera'masen pepin pi' anna esenumenka.

)

1 Maasa pra epu'ti man, see waranti awani
pe man. Warayo'ya tappii yaranka, tiimo'ta yai
amenan tewil' ta. Miriri warantl 1' pensa ita

ko'mannito', upi'pikon atareti'ka ya, Paapaya
amenan uyesa'kon ton tirl, ita ko'mannito'pe
ka' po, taatareti'kasen pepin. Maasa pra miikiriya
ikupi'pi, pemonkonya pra. 2 Tarl anna ko'mami
tanne, anna eseka'nunka marari pra uyesa'’kon
pe inkoneka'pi ka' po, miriri ta iko'manpai.
3Ipon pra tiwe'senya yeka'ma waranti uuri'nikonya
yeka'ma itesa’' pra esepu'ni namai. 4 Tari upi'pikon
ke anna ko'mami pikiri, teesenumenkai anna
ko'mami. Sa'mantapai anna wani pepin, tiise
amenan mori pu'kuru anna esa' ton yu'se anna
wani, Paapa winipainon. Miriri yeka'ma'nikon ya,
tariron uyesa'’kon taatareti'kasen miakanmaiya,
taatareti'kasen pe pra, ipatikarl ko'mannito'pe
Paapa pia. S5 Miikiri Paapaya miriri koneka'pi
anna ton pe, anna miakanmapa kai'ma. Moropai
milkiriya Mori Yekaton Wanni tiri'pi tami'nawiri 1'
tiri tiuya anna pia ekareme'nen pe awe'to'pe.

6 Miriri yenen tiwiri kure'ne taatausinpai
anna wani anna pona tami'nawiri tui'sen pi'.
Epu'ti man, tari ko'mannito' uyesa'kon ta
sima, aminke ko'manni Uyepotorikon piapai,
amenan uyesa'’kon, ipatikaron ke pra. 7 Aminke
Uyepotorikon piapai ko'manni ye'nen, innape
Paapa kupi pi' ko'manni, era'ma pra tiise. 8 Tiise
teesewankono'mai pra anna ko'mami. Maasa pra
upi'pikon piapai, Paapa pia iko'manse itiipai anna
waniyenen. 9Miriri ye'nen tami'nawiron yu'se e'ni
yental Paapa yapuri e'pai awani tari ko'manni
ye'ka pe. Miiwini pra awani ya, iipia ko'manni
ye'ka pe Paapa yapuri. 10 Maasa pra tami'nawirl
uuri'nikon ko'manto’ esera'ma kupi sirirl. Cristoya

uuri'nikon yako'menka tiwin pi' uuri'nikon tiise.
Miriri yai ukaisari'nikon ko'mannito' mori wenai,
ko'mannito' 1' pe pra ri wenai, yapisi iwinipai.
Cristoya uuri'nikon repa kupi siriri.

Cristo Nikupi'pi Wenai

Paapaya Tiwaniyakon Ukupikon

11 Cristoya anna yako'menka epu'ti annaya
ye'nen, Paapa nama annaya. Miriri ye'nen, yairon
pi' pemonkonyami' yenupa pi' anna wani, to'
anpiika'tipai anna waniye'nen. Miriri kupiannaya
epu'ti pi' Paapa man yairl pu'kuru. Moropai
ayewankon ya' epu'tiya'nikon, yairi nirl ikupi pft'
anna man. 12 Anna yeseru pi' atapuri pepin,
ipikku pe anna wani epu'tikonpa. Tiise tiaronkon
yuukukonpa 1' kai'ma anna yapurlya'nikon,
manni'kan taatapurisanon pi'. Maasa pra
inkamoro atapuri mori pe teeseurimato', ipikku pe
tiwe'to'kon wenai. Tiise tewankon ya' titko'mansen,
imakui'pi teserukon pi' to' esenumenka pepin.
13Tiaron pe anna yeseru era'maya'nikon ya, pakko
pe anna wani kai'ma tiaronkon esenumenka'pi
anna pi'. Tilse anna wani Paapa wakiri pe
e'pai. Moropai miriri warantl anna ko'mami.
Yairon pi' anna eseurima amiri'nikon plika'tito'pe
annaya. 14 Maasa pra mirirl kupi annaya Cristoya
anna samama ye'nen. Epu'tli pi' anna man,
tiwin pemonkon sa'manta'pi tami'nawironkon
pata'se’ ya', tami'nawironkon sa'manta e'pai
tllse. Miriri wenai epu'ti'nikon tami'nawironkon
sa'manta'pi Cristo yarakkiri. 15 Miikiri sa'manta'pi
tami'nawironkon ton pe, miriri yenen ini'ri
manni'kan enen tiwe'sanon, inkamoro ko'mami



2 Corintios 5:16 xvii 2 Corintios 5:20

namai tiiwariri'nikon itu'se tiwanikon pi', tiise itu'se
Cristo e'to’ pi' to' ko'mami. Manni' isa'manta’'pl
moropai tiisa'manta'pi tipo, e'mi'sa'ka'pi ton pe to'
ko'mami.

16 Cristo yarakkirl uuri'nikon sa'manta'pi
ye'nen, anna esenumenka pepin pemonkonyami'
pi, tipl'nikon siriri pata po tiiko'mansenon
esenumenka waranti. Teuren pena Cristo pi' anna
esenumenka'piinkamoro Paapa epunenan pepin
esenumenka waranti. Taripai ini'rl miriri waranti
anna esenumenka pepin. 17 Maasa pra anf'
wani ya Cristo yarakKiri titko'mansen pe, miikiri
wani amenan teseru ton yapisitipon pe. Penaro'
imakui'pl iteseru, miriri atareti'ka'pl.  Taripai
amenan teseru ton yapisi'piiya iwinipai. Mirirl
wani kure'ne esenumenkanto' pe. 18 Tami'nawiri
miriri kupi'pl Paapaya Cristo nikupl'pl wenai.
Anna miakanmaiya teeyaton pe anna wani
winipai tiwanlyakon pe anna e'to'pe. Moropai
anna pia anna nikupl ton tiri'piiya, 1I' kai'ma
tiaronkon nirl ena emapu'tito'pe Paapa waniyakon
pe. 19 Anna nekaremeki itekare wani see waranti:
Paapaya unkupi'pikon imakui'pi era'ma pepin,
tiwanmira iku'sa’ tiuya yenen. Maasa pra Cristo
nikupi'pi wenai ikupi'pl Paapaya tami'nawiri
tiwaniyakon pe e'mnito'pe. Miriri ekareme'to'pe
annaya, Paapaya itirl'pi 1' kai'ma ikupi tiuya
pemonkonyami' yarakkiri, tiwaniyakon pe to'
kupiiya.

20 Miriri yenmen anna wani siriri Cristo
naiponti'san pe ipl' teeseurimasanon pe.
Akore'ta'nikon si'ma, Paapa eseurima waranti,
esati Paapaya anna wenai. Tiwl Paapaya

amiri'nikon miakanma iteyaton pe awanikon
wenai, tiwanlyakon pe ayinyakanmato'peiya'nikon.
21 Maasa pra miikiri Cristo wani'pi tiwin kin
imakui'pi ton pra. Tilse Paapaya umakuyikon
rumaka'pl ipona, iwenai timoron epu'to'peiya
kai'ma. Miriri miakanno'pi pe, yairon yapi'to'pe
uuri'nikonya, Paapa winipainon. Miriri wenai
tiwaniyakon uyapisiiya'nikon.

6

1 Paapa esenyaka'mato’ pi'
teesenyaka'masanon pe anna wani ye'nen, esati
annaya api'nikon see warantl: Epe'mira Paapa
nitiri yapi'sa'ya'nikon yai, aplika'ti'pliya'nikon.
Miriri yemnen 1' pe pra ri anapisi'pikon
ki'ku'tl. 2 Mirirl warantl taasa’ Paapa maimu
e'menukasa'ya:

Amiri piika'tito' weiyu eposa’ yai,

amaimu, anesati'pl eta'piuya.

Moropai manni' weiyu yai, apiika'ti'piuya,
imakui'pl ankupi'pi winipai. Is49.8
ta'pi Paapaya pena. Miriri ye'nen tauya sirirl.
Sirirlpe awani, Paapa winipainon e'piika'tinto'
yapi'to'pe. Umaimu etati, aasirl eeseposa’ man,
e'plika'tinto' weiyu.

31' pe pra ri anna esenyaka'mato’ kupi tiaronya
yu'se pra anna man. Mirirl ye'nen tiaronkon
yaka'ma yu'se anna wani pepin anna yeseru Kke.
4 Tiise tami'nawiri Paapa esenyaka'mato’ pi' anna
esenyaka'ma yeseru ekaremeki annaya, mararon
pepin yapitanipii'ma. Anna e'taruma'tl ye'ka pe
kure'ne, i' yu'se anna wani wenai, moropai

sa'man erepami tanne anna pona, yapitanipl an-
naya. > Tiaron pensa anna po'piti'pi to'ya, anna
yarakkamo'pi to'ya, moropai mararonkon pepin
pemonkonyami' eperepi'san ekore'ma'pi anna pi'.
Moropai anna esenyaka'ma'pl marari pra anna
wetun pin, moropai anna yekkari yonpa annaya
pin. Tami'nawiri miriri yapitanipi'pi annaya Paapa
poitirl pe anna wani wenai. 6 Moropai miriri
wenai mori pe, nura pe pra anna yeseru e'to'pe
yuwa annaya, yairiitekare ekareme'to'pe annaya.
Moropai teekore'masen pe pra, moropai eranmira
anna e'to'pe yuwa annaya. Moropai Mori Yeka-
ton Wanniya anna piika'ti ye'ka pe, tiaronkon
samama annaya, Paapaya anna sa'nama waranti.
7 Moropai yairi pu'kuru itekare ekaremeki an-
naya. Moropai Paapa meruntiri pe pu'kuru anna
esenyaka'ma miikiri tonpe. Moropai yairi pu'kuru
anna yeseru wani itekare ekaremeki yai mo-
ropai tiaronkon Paapa epu'nenan pepin maimu
yuuku yai, anna yeseru wani yairi. 8 Tiaron
pensa tiaronkonya anna yapuri anna yeseru
wenai tiise tiaronkonya anna yewanmirl. Mo-
ropai tiaronkonya anna mu'tunpa, tiaronkonya
anna samama tanne. Tiaronkonya taa anna
pi' seru'ye'kon, tiise yairon pi' anna eseurima
tanne. 9 Paapaya anna epu'tl miriri mori pe tiise
tiaronkon pemonkonyami' esenumenka i' pe pra
1 tiwe'sanon pe anna wani kai'ma. Tu'ke ite'ka
anna esenumenka anna sa'manta kai'ma, tiise
sirirl tipose enen anna ko'mami siriri. Teuren
tiaron pensa anna taruma'tl to'ya tanne, tiise
anna sa'mantasa’' pra man. 10 Tiaron pensa anna
wani teesewankono'mai teuren. Tiise taataus-

inpai anna ko'mami tiwirl. Anna eserama'pi 1'
ton pinon waranti, tiise tu'ke ipikku pe tiaronkon
kupi'pi annaya. I' ton pra waranti anna esepu'ti
tanne tiise tami'nawiron, Paapa winipainon esa’ pe
anna wani. Tami'nawiron mirirl yapitanipl annaya
tanne, Paapa esenyaka'mato' pi' anna ko'mami
yairl.

11 Uyonpayami', Corintio cidaderi ponkon, anna
eseurima'pi ayarakKiri'nikon tami'nawirl anna
nepu'ti pi'. Moropai i' kai'ma kure'ne amiri'nikon
sa'nama annaya ekaremeki'pl annaya. 12 Tiwiri
amiri'nikon samama pi' anna ko'mami. Tiise
amiri'nikonya anna sa'nama pra man, pena anna
sa'nama'plya'nikon waranti. 13 Eseurima api'nikon
unmukuyami' pi' eseurima waranti. Amiri'nikon
sa'nama'pi annaya waranti anna sanamaya'nikon
yuwati, I' kai'ma ayewankon tisa'manni'se pra.

Paapa Epu'nenan Pepin Yeseru Yawiri Pra E'ni

14Ini'rl innape Cristo ku'nenan pepin yarakkiri
pra e'ti,. Maasa pra imakui'pi ku'nenan pe
to' wani, tlise amiri'nikon, innape iku'nenan
ko'mami imakui'pi tiku'se pra. Miriri wani manni'
paakayami' pimi ye'pl pona titisen waranti,
paaka yarakkiri kaware pona itiisa' ya, mori
pe awani pepin. Miriri waranti mori ku'nen
ko'mami pepin imakui'pi ku'nen yarakkirl.
Maasa era'mati I' kai'ma a'’ka ko'mami ewaron
yarakkiri? Aako'mami pepin. Mirirl waranti
Paapa epu'nen pepin yarakkiri Paapa epu'nen
ko'mami pepin maasa pra to' yeseru wani tiaron
pe, se' kaisari pra. 15 Moropai o'non ye'ka pe mori
pe Cristo ko'mami e'painon Makui yarakkiri?

Aako'mami pepin, maasa pra to' esenumenka

tiaron pe, se' kaisari pra. Innape tiku'nenan pia

mori tiri Paapaya, tilse innape tiku'nenan pepin

plika'tliya pepin. 16 Paapa yapurinen pe si'ma,

mia' ke ikonekasa' yapurl eserike pra awani,

Paapa epunenan pepin warantli. Maasa pra

mia' ke ikonekasa' yarakkiri Paapa eseta pepin,

eeseurima pepin. Moropai tewi' pe uuri'nikon

konekasai'ya, uya'nikon titko'manto'pe. Mirirl p1'

Paapa eseurima'pi pena:

Uuri ko'mami pe wai to' pokonpe.

Moropai asari inkamoro kore'ta.

Uuri wani pe wai to' yepotori pe,

uyapurito'pe to'ya,

moropai inkamoro wani pe man upemonkono pe
Lv26.12;Jr 32.38; Ez 37.27

ta'pliya. 17 Moropai miriri wenai ini'ri Uyepo-

torikonya taa:

Amiri'nikon atarima e'pai man,

inkamoro ye'ka piapai.

To' rumakati, miriri ye'ka nura kupiya'nikon na-
mai.

Tiise tiaron, mori teseru ke ako'manti.

Moropai miriri yai amirl'nikon yapisiuya
uwaniyakon pe Is52.11; Ez 20.34,41

taiya. 18 Moropai taa Uyepotorikonya, merunti

pu'kuru manni'ya:

Uuri wani pe wai ayunkon pe

moropai amiri'nikon wani pe man unmukuyami'
pe 2585m7.14;7.8

taiya. Miriri waranti taa Uyepotorikonya upi'nikon.

7

1 Uyonpayami', uwakirikon pu'kuru tami'nawiri
sirirl 1' ta'’pl Paapaya wani uuri'nikon ton pe.
Mirirl ye'nen mori pe e'ni'nikon yuwa sirirl. Nura
kupi pi' ko'mannito' rumakapainikon, imakui'pi
pi' esenumenkanto’ rumakapainikon, imakui'pi
ko'mami namai uyewankon ya'. Tiise mori pe
ko'mannipai'nikon Paapa wakiri pe e'nito'pe, ina-
mai'ma.

Paulo Atausinpato’ Corintio Ponkon Pt'

2Moripe enatianna pokonpe, maasa pra ani'kan
taruma'tisa' annaya pra man amiri'nikon kore'ta.
Ani'kan yenku'tisa' annaya pra man tiwin kin.
Miriri epu'tl pi' naatii. 3 Moropai amiri'nikonya
imakui'pi ku'sa' taasau'ya pra wai tiwin Kin.
Maasa pra pena ta'pluya see waranti, amiri'nikon
wani uwakirikon pe pukuru. ' ri ton pra man
uuri'nikon pantakanen ton. Miriri waranti e'ni
tanne, enen e'ni pikirl moropai sa'mantan pikiri.
4 Yairi aako'mamikon epu'ti pi' wai. Mirirl pi'
esenumenka ya, atausinpasa' wani. Mirirl we-
nai upiika'tisa'ya'nikon. Ini' panpi' taatausinpai
ko'manni pi' wali, e'taruma'ti tanne.

> Aki, anna erepami'pi pata pai MacedoOnia
pata pona anna eri'ka'sa' pra man. Maasa pra
tami'nawironkon patakon poro teesuwa'kasen
saman wani'pi. Ekore'manto’ moro awani'pi,
moropai eranne' pe anna kupi'piiya. ¢ Tiise manni'
Paapa, yairl ma're tiwe'sen yausinpanenya anna
atausinpato' ton tiri'pi, uyonpakon Tito erepami
weiyu yai. 7 Moropai miikirl Tito erepanto'
neken pi' pra, tiise itekare etauya ye'nen iwinipai.

I' kai'ma amiri'nikonya yausinpa'pi yekare pi'
atausinpa'pi. Miikiriya ayekarekon ekaremeki'pi.
I' kai'ma uuri anera'mapai awanikon yekare,
moropai 1' kai'ma kure'ne teesewankono'mai
awanikon, imakui'pi ankupi'pikon pi', moropai
i' kai'ma wuurl anplika'tipai awanikon yekare
ekaremeki'pliya. Miriri pi' inl' panpi' taatausinpai
uuri wani.

8 I' kaima wuuri esewankono'ma pra
wal kaareta menukasau'ya pi' aapia'nikon.
Tiise = amiri'nikon = esewankono'ma'pi  ipi'
epu'sau'ya ya, esewankono'ma'pi, ukaaretariya
ayewankono'ma'pikon yenen. 9 Tiise miriri
ye'ka pe pra, uuri wani sirirl taatausinpai.
Ukaaretariya ayewankono'ma'pikon pi' pra

tiise ~ miriri  eesewankono'mato’kon  wani
amiri'nikon esenumenkato'’pe. Maasa pra mirirl

esewankono'manto' tiri'pi Paapaya aapia'nikon
imakui'pl ankupi'pikon rumakakonpa. Moropai
miriri wenai amiri'nikon taruma'tisa’ annaya
pra man tiwin kin. 10 Maasa pra miriri
esewankono'manto’ wani Paapa winipai tui'sen
imakui'pi unkupi'pikon winipai e'plika'tinto’
epori emapu'tinen pe. Mirirl yenen miriri pf'
teesewankono'mai e'nipai pra man. Tiise Paapa
epunenan pepin pia awani sa'mantanto'pe,
maasa pra imakui'pl tinkupl'plkon winipai
to' esewankono'masa’ pra awani ye'nen.
11 Maasa era'mati I' kupi'pl Paapaya amiri'nikon
esewankono'mato’ winipai. Kamne' pe imakui'pl
ankupi'pikon anrumakapai amiri'nikon wani'pi,
pemonkon yairon pe awanikonpa. = Moropai
kane' pe anna pi' mori pe eekoneka'pikon

anekareme'pai awanikon. Moropai 1I' kai'ma
teekore'mai awanikon imakui'pi ankupi'pikon
pl' moropai eranne' pe awani'pikon Paapaya
ataruma'tikon pi', moropai wuuri iipi yu'se
awani'pikon aapia'nikon. Moropai yairon kupi
pl' iko'manpai awanikon, moropai imakui'pi
taruma'tipai awanikon. Tami'nawirl miriri wenai
ekaremekiya'nikon mori pe, I' ri ton pra awanikon
epu'to'pe annaya. 12 Mirirl ye'nen mirirl kaareta
menukasau'ya manni' imakui'pl Kkupitipon
neken wenai pra, moropai manni' inkupi'pi
imakui'pl wenai timoron epu'titipon wenai pra,
tlise imenuka'piuya aronne Paapaya epu'to'pe,
kure'ne amiri'nikonya anna sa'nama. 13 Mirirl
wenai kure'ne taatausinpai anna wani.

Miriri tiise ini' panpl' anna ena'pi taatausinpai
Tito pokonpe.  Maasa pra morl pe miikiri
plika'tl'piya'nikon ini'ri api'nikon eesewankono'ma
namai. 14 Maasa pra api'nikon eseurima'pi
mori pe. Taripai akore'tamikon attisa' yai,
innape eseurima'pi  yawiri = awani'pikon.
Uyeppe'niplya'nikon pra awani'pikon. Moropai
i' kaima Tito pi' ayekarekon ekareme'sa’
annaya miriri niri wani'pl innape. 15 Mirirl
wenai ini' panpi' Tito e'sa'namato’ ena kure'ne
I' kai'ma tami'nawiri ayeserukon epu'ti tiuya
wenai. Moropai imaimu yawirl awanikon epu'ti
tluya wenai moropai i' kai'ma yapisi'plya'nikon,
eerepami yai akore'tanikon iwakiri pe. Miikirl
nama'piya'nikon moropai mii pe pra awani'pikon
iwinikii. 16 Miriri wenai kure'ne taatausinpai uuri
wani, maasa pra yairl awanikon epu'tiuya ye'nen.

Pauloya Panamanto' Tiniru Ttito' P’

1Uyonpayami', i' kupi'pl Paapaya epu'tiya'nikon
yu'se wai Macedonia pata ponkon pi', innape
tiku'nenan  yarakKiri. Kureme inkamoro
pilika'ti'pliya. 2 Maasa pra miarironkon
uyonpakonya saman teesuwa'kasen epu'ti'pi
tarakkirl'nikon. Miriri pi' to' esewankono'ma
pra awani'pi, tiise to' atausinpa'pi inl' panpi'.
Teuren {' ton pra to' esepu'ti tanne, tintirikon tiri'pi
to'ya ini' panpi' antiipai tiwanikon pikiri. 3 Tauya
amiri'nikon pl' inkamoroya itirl'pl tami'nawiri,
ani'ya esatl pra tilse. Moropai itentai panpf'
itiri'pi to'ya kure'ne antiipai tiwanikon ye'nen.
4Moropai esati'pi to'ya anna pi' tintirikon tirikonpa
Paapa pemonkonoyami' Judéia po titko'mansenon
plika'tikonpa kai'ma. Miriri kupikonpa esati pi' to'
ko'mami'pl. > Moropai miriri kupi'pi to'ya kure'ne
inimiki'pl annaya yentai. Maasa pra e'mai' pe
to' eturumaka'pl Paapa yenya', itu'se Paapa e'to’
yawirl titko'mamikonpa. Mirirl tipo anna pia to'
eturumaka'pi, anna maimu yawirl to' e'to'pe.
Maasa pra miriri yu'se Paapa wani epu'ti'pi to'ya.
6 Miriri ye'nen esati'pi annaya Tito pi' maasa pra
e'mai’ pe miikirl esenyaka'ma pia'ti'pi amiri'nikon
kore'ta. Mirlri yenen tiwiriri aako'mami
apiika'tikonpa miriri  antirikon yapi'to'peiya
areti'ka tiuya pikiri 7 Moriya tami'nawiron
ankupikon pi' eesekaremekikon, tiaronkon yentai
awanikon. Innape iku'to'ya'nikon, moropai
itekare ekareme'to'’kon, moropai epunen pe
awe'to'’kon 1' kai'ma tiaronkon anpiika'tipai

awe'to'’kon. Moropai anna sanamato'yanikon
wani. Moropai ini' panpi' ikupiya'nikon yu'se wai.
Tiaronkonya itiri yentai antirikon tirlya'nikon yu'se
wali, yarimakonpa manni'kan {' ton pinon pia.

8 Amiri'nikon yaipontiuya pepin miriri tirikonpa,
tlise tiaronkon atausinpa miriri pi' epu'tikonpa.
Miriri waranti amiri'nikon e'sa'namanto’ esera'ma
yairi pu'kuru awani. 9 Maasa pra epu'nenan
amiri'nikon, kure'nan Uyepotorikon Jesus Cristo
e'sanamato’.  Miikiri wani'pl ipikku pe tiise,
miikiriya ipikku pe tiwe'to' nimi'pi. I' ton pra tiwe'sen
pe eena'’pl. Amiri'nikon wenai, mirirl ku'sai'ya
amiri'nikon e'to'pe ipikku pe. Mirirl kupi'piiya,
amiri'nikon plika'tipa.

10 Siriri uuri esenumenkato' miriri ankupikon
ton pi: Mori pe awani uupia amiri'nikonya
areti'ka ya, isara'tl'plya'nikon kono' eesuwa'ka'pl
manni' pi'. I' ton pinon piika'tikonpa antiri'pikon
tirl'piya'nikon e'mai' pe tiaronkonya itiri rawirl.
Moropali miriri neken pra tiise e'mai’ pe
amiri'nikon wani'pi nirl to' anplika'tipai. 11 Mirirl
yenen miriri eesenyaka'mato'’kon yareti'kati.
Mirirl ku'tl awakirikon pe pu'kuru, taatausinpai
e'mai' pe itiri'piya'nikon, mirirl waranti itiiti. T
itlinen nitiri yapisi Paapaya antiipai tiwani ye'nen.
Tintiri kaisari itirliya yu'se Paapa wani. Intirl ton
esatliya pepin ipi' ' ton pra tiise.

13 Tauya pepin tiaronkonya itirli namai
amiri'nikonya neken itiito'pe. = Moropai mirirl
kupikonpa tauya ya, amii'ne pe awani e'painon
amiri'nikon pia. Tiise timenkai pra tami'nawironkon

amiri'nikon e'to'pe se'kaisari. 14 Siriripe amiri'nikon

pia awani marari pra, mirirl ye'nen manni'kan

i' ton pinon piika'tiya'nikon e'pai awani. I' pensa

itesa' pe inkamoro enasa' ya, inkamoroya niri

amiri'nikon piika'ti eserike awani. Miriri waranti
awe'plika'tikon ya, se' kaisarl awanikon. 15 Miriri
pi' pena Paapa maimu e'menukasa'ya taasa' man:

Ta'pliya:

—Manni'kan tu'ke tekkarikon ton
mo'ka'tiponkonya imo'ka'pi tiise itonpari'pl
e'kupi pra awani'pi.

Moropai manni'’kan tu'ke pra tekkarikon ton
mo'kanenanya imo'ka'pi. Tiise to' ma're
awe'sa' pra awani'pi. Ex16.18

—ta'pliya. Mirirl waranti e'pai awani amiri'nikon

pokonpe.

Tito Moropai Tiaronkon Ayonpakon Witl
Corintio Pona
16 Paapa yapuri pi' wai kure'ne, maasa pra Tito
wani yenen amiri'nikon anpiika'tipai, anna wani
manni' waranti. Paapaya ikupi'pl. 17 Miikiri Titoya
I' taato' annaya tipl' inna ta'pi. Mirirl pi' neken
pra, tiise amiri'nikon yarakkirl esepopai awani'pi
marari pra. 18 Miikirl yarakkiri tiwin uyon-
pakon yarima annaya sirirl. Miikirl wani kure'ne
tinamasen pe eesenyaka'mato' wenai. Maasa pra
miikirl esenyaka'ma Cristo yekare ekaremeki pi'.
19 Miriri tifse miikirl uyonpakon wani imenkasa'
pe attito'pe anna pokonpe, anna piika'tinen pe.
Maasa pra antiri'pikon yari annaya 1' ton pinon
pia tiito'pe annaya. Miriri wenai epu'ti to'ya,
kure'ne inkamoro anpiika'tipai anna wani, siriri

esenyaka'mato' pi', Paapa yapuri pe. 20 Anna
yarakkirl miikiri witi tiaronkon eseurima namai,
anna winikii, seeni' I' ton pinon piika'tito'pe anna
nari wenai. 21 Anna esenyaka'ma yeseru wani
yairl epu'ti Paapaya, tilse miikiriya neken pra, tiise
pemonkonyami'ya niri epu'tl yu'se anna wani.

22 Mirirl ye'nen inkamoro pokonpe tiaron
uyonpakon yarima annaya siriri. Tu'ke ite'ka
milkiri nikupi ton tiri'pi annaya miikirlya
ikupl'pi awe'to’ yawirl. Miriri ye'nen epu'ti'pi
annaya pemonkonyami' anpiika'tipai awani.
Moropai miikirl wani siriripe kure'ne amiri'nikon
anplika'tipai tiwani pi' eesenumenka. 23 Taripai
Tito pi' ayeurimauya'nikon sirirl. Miikirl wani
esenyaka'ma waniyakon pe, amiri'nikon piika'tinen
pe. Moropai manni'kan, to' witl mannan
yarakkirl, inkamoro wani soosi tawonkon
nimenka'san pe. Moropai inkamoro wani Cristo
yapurinenan pe. 24 Miriri yenen inkamoro
uyonpakon erepami vyai akore'ta'nikon, to'
yapi'ti morl pe, awe'sanamato'’kon ke. Miriri
kupiya'nikon yai, tiaron pata po soosi tawonkonya
awe'sanamato'’kon epu'to’pe, anna eseurima'pl
yawirl ikupi'piya'nikon esepu'to'pe.

9

Judéia Ponkon Innape Jesus Ku'nenan Pia To'
Nitirl

1 Tintirikon ke Judéia ponkon Paapa
pemonkonoyami' piika'ti to'yva pi' imenukauya
e'pai pra man. 2 Maasa pra epu'ti pi' wai,
i' kaima to' anpiika'tipai awanikon. Mirirl

yenen  amiri'nikon  yapuri'piuya  Kkure'ne.
Macedobnia pata ponkon innape iku'nenan
pi' ta'piuya wai apl'nikon, Grécia ponkon
pi, 1' ton pinon anpiika'tipai awani'pikon,
eesuwa'ka'’pi manni' kono' pata pai. Mirirl
ye'nen miriri pi' taatausinpai pu'kuru to' wani'pi.
Moropai kurene to' anpiika'tipai niri to' ena'pi.
3 Tarlpai insamoro uyonpakon yarimauya
sirirl aapia'nikon to' witito'pe  Tito pokonpe..
Miriri yenen 1' ta'piuya yawirl inkamoroya
antirikon muurukuntisa'ya'nikon epoto'pe, iku'ti.
Api'nikon eseurima'pl ayapuri'piuya'nikon e'to'pe
yairl. Iku'tl 1' pe pra ri eseurimasa' pe wani
namai. 4 Tilse I' pensa uuti ya, insamoro
tiaronkon MacedoOnia ponkon pokonpe. Miriri
yal aawanmira'nikon ayeporikon annaya namai

ikonekati. I' konekasa'ya'nikon pra tilse, anna
erepansa’ ya anna eppepi e'painon. Teuren
api'nikon mori pe eseurimasa' tanne, yawirl
pra awe'sa'’kon ya, eppepl e'painon.  Miriri
waranti nirl aweppepikon e'painon. 3> Mirirl
yenen insamoro uyonpakon pi' esatiuya to'
witito'pe e'mai' pe urawirl, miriri antirikon pe
ankonekakon miriri konekai to' witito'pe. I' pensa
miari ya' erepansa’ ya, epoto'peuya tami'nawliri
ankoneka'pikon ta'plya'nikon yawirl. = Moropai
tami'nawironkonya epu'to’pe mirirl antirikon
tiriya'nikon, itu'se awanikon ye'nen, ani'ya esati
pi' pra.

6 Maasa enpenatati sirirl pi'. Manni' marari
ipinenya mararl tinpimi'pl yeperu mo'ka. Tiise
manni' marari pra ipinenya marari pra tinpimi'pi

yeperu mo'ka. Mirirl waranti anne' pe, marari
tintirl tilnenya, marari niri yapisiiya tiaronkon
winipai. Tiise morl pe, anne' pe pra tintiri
tiinenya, marari pra mori yapisi tiaronkon winipai.
7 Mirirl ye'nen tiwin pi' si'ma antiipai awe'to'’kon
pikirl teesenumenkai ayewankon ya' itiiti. Teese-
wankono'mai pra moropai esati pl' neken pra,
tlise awakirikon pe itiitl. Maasa pra tiwakiri pe
itlinen sanama Paapaya marari pra. 8 Moropai
marari pra itiinen pe Paapa wani itu'se e'nito'
tami'nawiri itesa'’ pe awanipa. Moropai itu'se
e'nito' yentai itirliya. Tiaronkon itu'sankon pia
itirikonpa itirliya. 9 Miriri waranti Paapa maimu
e'menukasa'ya taasa':
Marari pra ipinenya tinmiri ya' tinpimi pinsa'
waranti,
manni' Paapa yapurinenya itiri marari pra
manni'kan I' ton pinon sa'ne pia.
Mirirl inkupi'pi wenai, ipatikari Paapaya irepa
mori ke,
iwanmira awani pepin Sl112.9
ta'pliya. 10 Moropai Paapaya tipinsen ena'pi
tirl anpimi ton moropai yekkari awani tirliya.
Miriri waranti nirl aapia'nikon mori tirliya
tiaronkon pia antirikon ton. Moropai inkamoro
piika'tisa'ya'nikon ~wenai, ini' panpi' mori
yapisiya'nikon Paapa winipai. 11 Miriri ye'nen
milkiri Paapaya amiri'nikon kupil ipikku pe
awanikonpa, miriri ye'ka pe awanikonpa. Moropai
anna wenai miriri anarima'pikon yapi’sa‘ Paapa
pemonkonoyami' ya yai, Paapa yapuri to'ya, miriri
antirikon yarimasa'yanikon wenai. —Mori pe
man —taapiti to'ya awenai'nikon.

12 Miriri anarimakon wani pepin Paapa
pemonkonoyami' neken piika'tito'pe. Tiise miriri
wani ini' panpi' kure'ne Paapa pi' —Mori pe man
—taa to'pe to'yva awani. 13 Inkamoroya Paapa
yapuri. Maasa pra miriri to' piika'tito'ya'nikonya
ekaremeki'pi, innape ikupiya'nikon neken pra,
tilse 1' kai'ma Cristo maimu yawiri awanikon
ekaremekliya. Moropai niri Paapa yapuri to'ya
kure'ne antirikon tipiika'tito'kon wenai moropai
tami'nawironkon tiaronkon piika'tiya'nikon wenai.
14 Moropai inkamoro epirema ya, apona'nikon,
kure'ne to' atausinpa api'nikon. Moropai
aapianikon 1' kai'ma Paapaya mori pe tiwe'to'
tilsa' wenai, amiri'nikon sa'nama to'ya. 15 —Mori
pe man —taapai'nikon Paapa pi', maasa pra mori
intirl'pl, manni' ikaisaron ton pin wenai.

10

Ipikku Pe Cristo Naiponti'pt Pe Tiwani Pt'

Paulo Eseurima

1Uurimanni' Paulo esatiuya siriri api'nikon, mori
pe Cristoya esati waranti. Teuren tiaronkonya taa
tanne upi: —Tiweppe'sen miikirl akore'ta'nikon
awanli ya, tiise aapiapai'nikon aminke awani yai,
teekore'mai nari' pe e'koi miikiri —taa to'ya.
2 Anna pi' tiaronkon esenumenka see waranti:
Paapa epumnenan pepin yeseru waranti Paulo
yeseru wani kai'ma. Miriri wenai erepami ya
akore'tanikon, inkamoro yeurimauya meruntl
ke, nari' pe. Tiise amiri'nikon esatiuya mori pe,
nari' pe pra, yairi ako'manti, miriri waranti
ayeurimauya'nikon namai. 3 Inna seru' pepin,

pemonkon pe tami'nawironkon pemonkonyami'
wani waranti, anna wani niri. Tiise anna warir],
anna meruntiri ke anna ekore'ma pepin anna
yeyatonon pi', inkamoro Paapa epu'nenan
pepin ekore'ma waranti. 4 Anna ekore'mato’
wani imakui'pi yarakkirl. Tiise anna meruntiri
wani pepin siriri pata pon meruntiri pe. Tiise
awani Paapa meruntiri pe, sa'man pe tiwe'sen
yareti'kanen pe. 5 Miriri ye'nen inkamoro
seru'ye'konya yenupanto' yareti'ka annaya
Paapa meruntiri ke. Yairi pra to' yenupato' wani
inkamoro ekaremeki'pi annaya Paapa meruntiri
ke. Miriri epu'sa’ to'ya yai, innape Cristo kupi'pi
to'va. Maasa pra innape ipikku tenupato'’kon
kupi'pi pemonkonyami'ya emapu'ti'pl to'ya,
Paapa nekaremeki'pi pepin. Paapa epu'ti
to'yva ma'nipanen ti'napannipl annaya. Moropai
to' esenumenkato'kon etinyakama'pi Paapa
meruntiri ke. Moropai Cristo maimu yawiri to'
ena'pi. 6 Moropai amiri'nikon kore'ta ani' wani
Cristo maimu yawirl epu'sa’ annaya yai, imaimu
yawiron pepin taruma'ti annaya.

7 A’ki, amiri'nikon pi' esenumenkati. Ani' esenu-
menka ya, Cristo maimu pe teeseurima p1', moriya
eesenumenka e'paiawanianna pi' nirl. Maasa pra
anna eseurima niri Cristo maimu pe, amiri'nikon
neken pra. 8 Yai pra uuri atapuri Uyepotoriya
ipikku pe e'to’ ton tiisa' wenai. Tiise sirirl intiri'pi
ipikku pe e'to' wani amiri'nikon piika'tito'peuya, ini'
panpl' aarentakonpa innape iku'to'ya'nikon we-
nai. Mirirl wani pepin amiri'nikon taruma'titou'ya
pe. Miriri ye'nen tiweppe'se wani pepin tiwin Kin,
maasa pra yairi eseurimasa' yenen. 9 Uurl es-

enumenka pra wai tiwin kin, 1' taatou'ya ukaare-
tarl wenai teesimni'se awanikon yu'se pra wai.
10 Tiaronkonya taa see waranti: —Sirirl kaareta
Paulo nimenuka'pi wani merunti ke eeseurimato'pe.
Tiise ukore'ta'nikon tiwani yai, eeseurima pepin,
eranne' pe tiwani ye'nen. Miriri ye'nen i' pe pra
ri imaimu eeseurimato' wani —taa to'ya. 11 Tiise
inkamoroya epu'ti e'pai awani, 1' kai'ma kaareta
po eseurima waniakore'ta'nikon waniyai eseurima
waranti, tiaron pe pra.

12 Ak, ipikku pe anna atapurl kai'ma anna
e'’ku'pitl pepin tiwin Kkin, inkamoro ye'kakon
e'’ku'pitl manni' warantl ipikku pe tiwanikon
kai'ma. See warantl ipikkukon wani pi' to'
esenumenka. Moriya miriri waranti uuri wani
ye'nen, —Ipikku pe pu'kuru anna wani —taa
to'ya. Tiise pakkokon kini inkamoro. 13 1' pi'
anna atapuri pepin, tiise anna esenyaka'mato' pi',
Paapaya itilsa' anna nikupi ton, miriri pi' neken
anna atausinpa. Moropai amiri'nikon pi' niri anna
atausinpa maasa pra Paapaya anna yarima'pi
akore'tanikon esenyaka'mato'’pe. 14 Amiri'nikon
kore'ta esenyaka'mato' pi' anna eseurima pepin
se' tapairl maasa pra e'mai' pe anna erepami'pl
akore'ta'nikon tiaronkon erepami pra tiise. Mirirl
pi' anna eseurima taatausinpai eserike awani.
15 Tiaron nikupi'pl pi' anna eseurima pepin mii
pe, miriri ku'sa’ annaya kai'ma. Tiise anna
nikupiton Paapa nitirl'pl pi' neken anna atausinpa.
Maasa pra inl' panpi' innape ikupiya'nikon yu'se
anna wani'pi. Mirirl amiri'nikon wenai anna
esenyaka'mato’ ena ini' panpi', tiaronkonya

itekare etato'pe. Miriri yu'se anna wani'pi tiwiri
ri. 16 Miriri yai anna witi tiaron pata pona Cristo
yekare ekareme'se, o'non pata ani'ya ekaremeki
pra sirirl tipose. Miririya mii pe anna atapuri pepin
tiaron esenyaka'mato’ pi', maasa pra ani' witisa'
pra man miito'pe.

17 Maasa pra Paapa maimu e'menukasa'ya
taasa' see waranti:
—Ani' atapuri yai mii pe, mii pe aatapuri e'pai

awani manni' Paapa nikupi'pi wenai Jr 9.24

—ta'pliya. 18 Maasa pra ani' yapuri Paapaya ya,
miikiri tinapurl yapisiiya tiwakiri pe. Tiise manni'
tliwarirl taatapurisen yapisi Paapaya pepin, maasa
prai' pe prariawani.

11

Paulo Eseurimato’' Manni'kan Seru'ye'kon PU'

1 Eseurimato' pakko waranti yapitanipiya'nikon
yu'se wani siriri, upl'rl eseurima tanne. Uuril
eseurimato' yapitani'tl. 2 ' kai'ma Paapaya
a'ninmakon tluya wenai, asa'namakon waranti,
uuriya nirl aninmakon. Maasa pra amiri'nikon
wani manni' maasaron wiri' warayo' yarakkiri
si'pipepin warantl. —Ano'pi pe miikiri wiri' tiriuya
neken tiwinan warayo' pia —ta'pi itunya waranti
tauya nirl. Miriri waranti tiwinan Cristo pia
neken amiri'nikon tiriuya yu'se wai. Miriri ye'nen
miikirl maimu yawiri neken aako'mamikon e'pai
man. 3 Maasa pra eesenku'tikon nama pi' wai, 1'
kai'ma Eva nuri'ti yenku'ti'pl Makuiya waranti.
Tu'ke yenupatonkonya ayenupakon wenai,
yairon Cristoya yenupanto' Kupiya'nikon nama

pi' wai tiwl. 4 Maasa pra amiri'nikon man ani'ri
akore'ta'nikon teerepansen pi' taatausinpasen
pe, manni'kan Jesus pi' teeseurimasanon tiaron
pe rise. Tiise miriri waranti Jesus pi' anna
nekaremeki pepin. @ Moropai —See waranti
yekaton awani yapisi e'pai man —taa to'ya tanne,
miriri ye'ka itekare etayanikon. Tilse miikiri wani
pepin Paapa yekaton pe, manni' anapisi'pikon
eesenpatakonasa'kon yai. Moropai miriri itekare,
inkamoro nekaremeki wani pepin anna winipai
aneta'pikon pe, tiaron pe awani. Miiwini tiise to'
maimu anetapai awanikon.

5 Moriya inkamoro ye'kakon eseurimato'
etaya'nikon manni' waranti, uuri nirl eseurimato'
etati, maasa pra uurl wani pepin inkamoro
ye'kakon yaipontisa' pe tiwe'ku'sanon ma're.
Ipikku pe to' wani pi' eesenumenkakon. 6 Yai
pra uurl wani pepin mori pe teeseurimasen pe.
Tiise epunen pepin uuri, tauya pepin. Maasa
pra Paapa epu'tiuya, moropai itekare epu'tiuya,
ta'piuya amiri'nikon pi'. Yairon pi' eseurima'pi
epu'ti'plya'nikon.

7 I' pensa akore'tanikon Paapa maimu
ekaremekiuya yai miriri ekaremeki'piuya epe'mira,
uyepe'pi tiwai pra. Uurl esenyaka'ma'pi
uyenya ke, akore'tanikon wani yai, amiri'nikon
piika'tito'peuya. ~ Miriri waranti ipikku pe pra
uyera'ma'piya'nikon. Miriri kupi'pluya ipikku pe
awanikonpa. Miriri kupi'piuya wani imakui'pl
pe kai'ma eesenumenkakon? 8 Miriri yai
akore'tanikon esenyaka'ma tanne, tiaronkon
soosi tawonkonya uye'ma'pi. Mirirl pi' taaya'nikon

e'painon, yama'runpa'piiya. Tiise mirirl kupi'piuya
amiri'nikon piika'tito'peuya kai'ma. 9 Moropai
amiri'nikon Kkore'ta uuko'mami yai, utinirurl
ton esati pl' uuko'mansa’ pra wai ani' pi'. Tiise
uyonpakon MacedoOnia poinokonya enepi'pi
tami'nawiri itu'se uuri e'to’ kaisari. Miriri waranti
awani pe man, e'mai' pe akore'tanikon wani yai,
moropai ini'rl tiaron pensa uutisa' yai, miriri
wani kupi sirirl ani' pi' esati pi' anna ko'mami
pepin. 10 Ta'piuya wai yairi api'nikon, yairi Cristo
eseurima waranti. Maasa pra ipemonkono pe
wani yenen. I' pensa esenyaka'ma'pi yepe'
pi' esatiuya pepin tiwin kin. Miriri p1' eseurima
ko'mannipl tami'nawiri Grécia pata po wani yai.
Ani'ya uyeseru miakanma eserike pra man. I'
kai'ma itekare ekaremeki pi' esenyaka'mato'
yeseru pi' eseurima taatausinpai, uyepe' ton
esatiuya pra. 11 ' wani' awani ye'nen miriri tauya
miriri? Maasa pra amiri'nikon sanamauya pra
awani wenai? Kaane, miriri wenai pra. Paapaya
epu'ti pi' man, i' kai'ma amiri'nikon sa'namauya.

12 ' kupi pi' uuko'mami manni', miriri kupi pi'
uuko'mami tiwiri. Inkamoro seru' yenupatonkon
yaipontisa' pe tiwe'ku'sanon inkamoro ye'ka
pata'se’ ton tirl annaya namai. Moropai
inkamoroya taa namai, teesenyaka'mato'kon
wanil anna esenyaka'mato’ waranti, taa to'ya
namai. 13 Maasa pra inkamoro warayo'kon
e'kupi yaipontisa'kon pe tilse seru'ye'kon
inkamoro, yairon pil' teeseurimasanon pepin.
Inkamoroya tiaronkon yenku'ti, Cristo maimu
pe teesenyaka'masanon pe tiwe'ku'se. 14 Miriri

ye'ka inkamoro wani pepin taa e'pai pra man.
Maasa pra Makui niri etinyakama eserike
awani. Eesenpo inseri waranti, mori pe, a'’ka pe,
tiaronkon yenku'tipa kai'ma. 15 Miriri waranti
tu'ke Makuli maimu pe teesenyaka'masanon
yeseru wani miriri. Inkamoroya mori
kupi tiaronkon yenku'tikonpa kai'ma. Tiise
inkamoroya mirirl ku'pl tluya'nikon miakanno'pi

A A A

Tiwe'taruma'tito’ PU' Paulo Eseurima

16 Tu'ke ite'ka api'nikon tauya, pakko pe pu'kuru
wani pl' ani' esenumenka namai. Mil wini
tlilse anl' esenumenka ya, moriya pakkokon
maimu etaya'nikon waranti umaimu etati. Miriri
etaya'nikon ya, eseurlma sirirl, uuri yeseru
pi'. 17 Upi' eseurima ya, eseurima pepin miriri
Uyepotorikon maimu pe. Tiise eseurima sirirl mii
pe enito' yeseru pi', pakko pe tiwe'sen eseurima
waranti. 18 Mirirli warantl uyeyatonon wani
teeseurimasanon tipi'nikon. To' eseurima teserukon
yawirl. Miriri waranti niri uuri eseurima. 19 Maasa
pra amiri'nikon wani epu'nenan pe pu'kuru. Tiise
insamoro pakkokon maimu etaya'nikon, epu'nen
pe awanikon kai'ma eesenumenkakon wenai.
20Inkamoroya ayenku'ti'pikon, moropai ayesa'’kon
pe ayaiponti'pikon to'ya, moropai ayentainikon
to' e'’kupi'pi. Miriri waranti ataruma'tikon to'ya
tanne, ayeppenipikon to'ya tanne, 1' taaya'nikon
pepin to' pi'. 21 Anna wani'pi mirirl ye'ka pe pra.
Maasa pra anna wani'pl eranne' pe, miriri ye'ka
kupi eserike pra.

Inna seru' pepin. Tiaronkon eseurima ya,
tipi'nikon miriri ye'ka. Mirirl waranti niri uuriya
ikupi pakko waranti eseurima upi'. 22Taa to'ya ya:
—Hebreu pe anna wani, uuriya niri taa, —Hebreu
uuri. Moropai —Israel ponkon pe anna wani
—taa to'ya ya, uuriya niri taa: —Israel pon uuri.
Moropai —Abrado nuri'ti payanyami' pe anna
wani —taa to'ya ya, uuriya niri taa: —Abrado
nuri'ti parl'pl uuri. 23 Inkamoro wani Cristo
poitiri pe? Tiise uurl wani inkamoro yentai Cristo
poitiri pe. (Teuren pakko waranti eseurimasa'
tanne). Maasa pra inkamoro esenyaka'ma yentai
uuri esenyakama'pl. Moropai inkamoro yentai
atarakkannito' yewi' ta uutipiti'pi. Tu'ke ite'ka
u'po'piti'pi to'ya inkamoro yentai. = Moropai
tu'ke ite'’ka uusa'manta yonpa'pi. 24 Mia'taikin
ite'’ka Judeuyami'ya u'po'piti'pl po'pinnito’ ke, 39
ite'’kane. 25 Eseuriwi'ne ite'’ka Romanoyami'ya
u'po'piti'pi yei ke. Moropai tiwin ite'ka ti' ke
upa'tipiti'pi to'ya. Eseuriwi'ne ite'’ka apo'yen ya'
uuti tanne, eeseuronka'pi. Moropai tiaron pensa
tiwin wei kaisari uuko'mami'pl kure'nan pirana
ka', apo'yen eseuronkasa' yai. 26 Tu'ke ite'ka
itekare ekaremeki pi' asari yai, nari' esuwa'ka'pi
uyarakkiri. Iren mairontasa' winipai urukkuti yai,
moropai tu'kankon ama‘ye'kon winipai, moropai
tiaronkon pepin uyonpayami', Judeuyami' winipai
moropai ]udeuyarm pepin w1n1pa1 Moropai
cidade po uutisa' yai, to' nikupi winipai moropai
keren po nari' winipai, tiaron pensa apo'yen
ya' uuti tanne, nari' esuwa'ka'pi. = Moropai
yonpari wanilyakonkon seru'ye'kon winipai, nari'

esuwa'ka'pi uyarakkirl. 27 Esenyaka'mapiti'pi
marari pra taapi'ka'se. Tiaron pensa uwetun
pin, umoron epu'ti'piuya eminan pi', moropai
upata'se' ton ton pra awani pi', moropai komi'
pe awani pi', tu'ke upon ton pra awani ye'nen.
28 Tami'nawiron miririkon tiise, uuri esenumenka
ko'mannipl wei Kkaisarl. Esewankono'ma
manni'kan innape Jesus ku'nenan pi', soosikon
kaisari. 29 Maasa pra i' pensa tiaron wani ya
a'tu'mira, uurl niri esepu'ni pi' wai a'tu'mira
ikaisarl. Moropai tiaronya imakui'pi ku'sa' ya,
uuri wai teesewankono'mai ipl' marari pra.

30 Upi'ri atapuri ya, moriya miriri atapurito'ya
a'tu'mira wani ekaremeki. 31 Miriri epu'ti pi'
Uyepotori, Jesus yun, Paapa man. Manni' mori
pu'kuruipatikaronya,i' kai'ma seru'ye' pe eseurima
pepin epu'ti pi' man. 32 Pena Damasco cidaderi
po wani yai, manni' pata esa'ya surara tirl'pi
cidade mana'ta pona uyapi'nen ton, manni' rei
Aretas nimenka'pi pata esa' pe awe'to'pe manni'ya.
33 Tilse uyonpayami'ya uyara'ti'pi waikara'pi ya'.
Inkamoroya uyenu'ti'pi cidade yiwa'to' a'ta yai,
poro po winikii, waikara'pi ya' wani tanne. Miriri
waranti to' yenya pai atari'ka'pl.

12
Paapa Winipainon Tiwe'ne'pl'to’ PT'
Paulo Eseurima
1 Upi'rl uuri atapuri e'painon, teuren i' pe pra
r1 atapurito' wani. Tlise eseurimapai wai 1' kai'ma
uwe'ne', visdo Uyepotori nekaremeki'pi pi'. 2Pena
Paapaya uyari'pi ka' ratai pona, paraiso itese'.

Awani siriri asakirirl pu' pona tilmo'tai kono' es-
uwa'kasa'. Tiise epu'tiuya pra wai awe'to’ yawiri,
uyesa' yarl'pliya, uyekaton neken ka'ri yari'pliya.
Ani'ya miriri epu't], Paapaya neken. 3 Ini'rl tauya
Paapaya uyari'pi uyesa' yarakkiri ka' pona, uyeka-
ton neken ka'ri yari'piiya epu'tiuya pra wai. Paa-
paya neken epu'ti. 4 Miari eta'piuya ani'ya ekare-
meki eserikan pepin, see ye'ka pe ri mai ke,
i' kai'ma ani'ya ekaremeki Paapaya itiri pepin.
5> Mirirl etasau'ya wenai, atapurl mirirl pi'. Tiise
atapuri eserike pra wai tiwin kin uuri pi'. Tiise
atapuri a'tu'mira uuri e'to’ pi' neken. 6 Miriri ye'ka
pi' atapuripai waniya, atapuri e'painon maasa pra
yairon pi' eseurima miriri. Miriri wenai pakko pe
wani pepin mirirl. Tilse miriri ye'ka pi' eseurimapai
pra wai. Maasa pra miriri wenai ani'ya uyapuri
yu'se pra wai. Tiise uyeseru erama tiuya'nikon
wenai moropai eta tiuya'nikon wenai, mirirl p1' to'
esenumenka yu'se wai.

7 Tiise miriri waranti kure'ne atapuri namai,
uyakinpanen ton ne'ne' erepami'pi upona.
Paapaya itiisa' upun yai, mi'ni ewonsa' waranti.
Mirirl erepami epu'ti'piuya Makui narima'pi pe
awani utaruma'tito'pe. & Miriri yai eseuriwi'ne
ite'’ka Uyepotori pi' epirema'pi. Esatl'piuya ipfi',
uupiapai miriri mo'kato'peiya kai'ma. 2 Tiise
umaimu yuuku'piiya: —Kaane, imo'kauya
pepin.  Tiise apiika'ti pi' uuko'mami, miriri
ye'ka yapitanipipa. Aasirl aapia untirl pi' man.
Maasa pra umeruntiri wani merunti ke a'tu'mira
eesepu'ti tanne —ta'pliya upl. Miriri ye'nen
uuri ena'pi inl' panpil' taatausinpai, a'tu'mira

uuri e'to’' pi' uuri atapuri. Miriri waranti Cristo
meruntiri esera'mato'’pe uwenai. 10 Miriri
yenen taatausinpai uuko'mami a'tu'mira e'to’
pi', moropai umu'tunpato’ pi', moropai itu'se
e'to’ pi', moropai upokonomato' pi', moropai
tiaron uyarakkiri teesuwa'kasen pi' Cristo wenai,
taatausinpai uuko'mami. Miriri ye'nen i' pensa
a'tu'mira esepu'tl ya, tiise merunti ke esepu'tl
maasa pra Cristoya itirl ye'nen uupia.

Paulo Esewankono'ma Ko'mannipi

Corintio Ponkon Soosi Tawonkon Pi'

11 Eseurima pi' wai pakko pe tiwe'sen eseurima
waranti. Maasa pra amiri'nikonya miriri waranti
eseurima emapu'ti'pl. Tiise amiri'nikon eseurima
e'pai awani'pi, 1' kai'ma mori pe uyeseru e'to’ pi'
taaya'nikon e'pai awani'pi. Inna seru' pepin, 1'
pe pra ri uurl wani. Tilse inkamoro, yaipontisa'
pe tiwe'ku'sanon ma're uuri wani pepin tiwin kin.
12 Moro akore'tanikon wani yai, Paapaya tu'kan
kupi'pl uwenai. Tera'masen kupi'pliya, esenu-
panto’ ton, moropai teesewankono'mai esenu-
menkanto' ton kupi'pliya. Moropai ani' nikupi es-
erikan pepin kupi'pliya akore'ta'nikon, tinaiponti'pl
pe wani epu'tikonpa. Inaiponti'pi pe uuko'mami'pi
tirumakai pra. 13 Yai pra amiri'nikon esenumenka
ka'ri, tiaronkon piika'tl'pi annaya, amiri'nikon
piika'ti'pi annaya yentai. I' kai'ma anna wani'pi?
Amiri'nikon kore'ta anna yeseru kupiya'nikon pe
naati, ayewanmakon pe? Mirirl warantl anna
kupi'piya'nikon ya, I' tesa'se pra anna ko'mansa’
wenai, aawanmira'nikon anna ko'mami'pi ku'ti.

14 Ini'ri teeseurinon ite'ka pe amiri'nikon
eramapi'se uuti. Miriri yai nirl 1' anesa'pai
pra wai amiri'nikon pi'. Atinirurikon yu'se pra
wai tilse amiri'nikon neken yu'se wai kure'ne.
Maasa era'mati moreyami' yunkonya neken
tiniru yannuku e'pai awani, 1' tinmukuyami' e'to’
itu'se yennapa. Moropai miikiri munkiyami'ya
tlyun ton pe yannuku pepin e'painon. 15 Miriri
waranti uurilya niri ayunkon waranti, uwakiri
pe taatausinpai tami'nawirl itesa’ pe e'to’
areti'kauya. Uuri r1 atareti'ka pe wai, amiri'nikon
plika'tito'peuya.  Yai pra miriri kupiuya wenali,
uyapuriya'nikon pepin e'painon,  Kkure'mne
amiri'nikon sa'namatou'ya wenai?

16 Mirirl ye'nen amiri'nikonya innape epu'ti, {'
kai'ma amiri'nikon yenyaka'mai uuti pin. Tiise
tiaronkonya taa amiri'nikon yenku'tisau'ya, uu-
pia atinirurikon tirikonpa kai'ma taa to'ya. 17 I'
pensa insamoro uyonpakon yarimasau'ya yai
aapia'nikon, uurl ton pe atinirurikon era'mai to'
yaipontisau'ya pra wai. 18 Uuriya miikiri Tito
yarima'’pl moropai tiaron uyonpakon, innape
Jesus ku'nen witito'pe yarakkiri. Tiise miikiri
wani'pi yairl teesenumenkasen pe anna esenu-
menka sa'niri. Mirirl ye'nen Titoya amiri'nikon
tenku'tli atinirurikon mo'kasa’ pra man.

19 Yai pra eesenumenkakon amiri'nikon rawirl
anna e'wapu'ti kai'ma, tlise kaane. Anna
eseurima Cristoya anna eseurimato'pe ta'pl
yawiri, Paapa rawiri si'ma. Moropai tami'nawiri
anna nikupl'pi wanl uyonpayami', uwakirikon
pu'kuru amiri'nikon plika'tito'pe. 20 Tiise eppe'ni

pil' wai kureme, i' kai'ma yairi pra awanikon
anepopai pra wani pi'. Eranne' pe wai mirirl
akore'ta'nikon ekore'manto’ eporiuya pi', moropai
kinmuwanito', moropai esewanmirinto', moropai
aawariri'nikon teesenumenkai awe'to'kon,
moropai e'mu'tunpanto’, eseurimanto', moropai
mii pe awe'to'’kon, moropai pirai' pi' timurukun pe
pra awanikon anepopai pra wani pil' eranne'
pe wai. Mirirli warantl ayeporiuya'nikon ya,
awakirikon pe wani pepin, maasa pra ekore'ma
kupi, miriri imakui'pi ayeserukon pi'. 21 Eranne'
pe wai niri ini'ri akore'ta'nikon uutisa' ya, eppe'pai
pra waiPaapa rawirl si'ma awenai'nikon. Moropai
mirlri pl' tiweppe'se ukarunpai pra wai marari
pra awenai'nikon. Maasa pra pena imakui'pi
kupi'plya'nikon, moropai mirirl pi' tiwenpenatai
irumakaya'nikon pra aako'mami'pikon.  Miriri
imakui'pi kupiya'nikon se' tapairi wiri'sanyami'
yarakkiri awanikon ke, moropai tiaron nura
ayeserukon kupi pi' aako'mamikon tirumakai pra.
Miriri wenai eppe'pai pra wai.

13

Tiwinkano'pi Pauloya Panamanto’

1 Siriri wani iteseurino ite'’ka pe uutito'
amiri'nikon era'mapi'se. Erepansa' ya, ikupiuya,
1' kaima Paapa maimu e'menukasa'ya taasa'
warantl. See waranti taasai'ya:

—Ani'yai' riku'sa' ya, miikiri esepu'to'pe innape,

asaki'nankon pemonkonyami'ya.  Milwini pra
awani ya,

eseuriwi'nankonya taa e'pai man Dt19.15

—taasai'ya man. 2 Itakon ite'ka pe aapia'nikon
uutisa' yai, ta'piuya i' kupiuya manni'kan imakui'pi
kupitiponkon yarakkiri.  Miriri waranti ini'ri
tauya pe wai, aapia pra si'ma. Ini'ri erepami
yai, —aka sa'ne —tauya pe pra wai ani' pi' tiwin
kin, tami'nawironkon imakui'pi ikunenan pi"
3Maasa pra i' kai'ma Cristo eseurima waranti uuri
eseurima anepu'pai awanikon. Maasa era'mati,
Cristo wani pepin a'tu'mira.  Tiise miikiriya
timeruntiri yenpo, akore'tamnikon erepami yai.
4 Tiise a'tu'mira awani'pi, i' pensa paki'nan pona
ipokapiti to'ya yai. Tiise siriripe aako'mami Paapa
meruntiri yai. Mirlri warantl niri anna wani
a'tu'mira Cristo wani'pl waranti. Taripai anna
ko'mami yenen yarakkiri, imeruntiri yai anna
ko'mami, amiri'nikon piika'tito'pe annaya.

5 Miriri ye'nen aawariri'nikon ri esera'mati
ayewankon ya', innape ikupi pi' aako'mamikon
epu'tikonpa. Innape ayewankon ya' Cristo wani
epu'ti pi' naatli, ipemonkono pe awanikon ya.
6 Miriri ye'nen miriri epu'tlya'nikon ya, anna
yeseru wenai, Cristo pemonkono pe anna wani,
epu'tlya'nikon, anna yewan ya' aako'mamikon
ye'nen. 7 Esati annaya Paapa pi' imakui'pi
kupiya'nikon namai. Miriri esatl annaya maasa
pra mori pe anna eseramato'pe pra, tiise mori
kupi pi' awanikonpa yairon. Moropai anna
esenyaka'mato’ eserama ya i' pe pra ri, i' wani'
awani pepin. 8 Maasa pra Cristo maimu pe anna
esenyaka'ma tanne, I' koneka annaya eserike pra
man yairon Paapa maimu yawiri pra. Tlise miriri
yawirl neken anna wani. ° Aasiri yairi ayeserukon

wani ya, merunti ke annaya ayaipontikon pepin
e'painon. Miriri pi' anna atausinpa e'painon.
Mirirl ye'nen anna epireman pi' man apona'nikon
yairon pe ayeserukon enato'pe. 10 Miriri ye'nen
sirirl kaareta menukauya siriri aapianikon e'mai’
pe, uuti rawiri amiri'nikon era'mapi'se. Maasa pra
1' pensa uutisa' ya, merunti ke ataruma'tiuya'nikon
namai, Uyepotori maimu pe. Maasa pra siriri
Uyepotorl maimu wani ini' panpi' amiri'nikon
ena emapu'tinen pe mori pe panpi'. Mirirl wani
pepin innape iku'to'yamnikon rumakaya'nikon
emapu'tinen pe pra.

Paulo Esekaremeki

11 Uyonpayami', ko'manni'nikon. Tami'nawirl
Paapa pi' esati pi' ako'manti, mori pe amiri'nikon
ku'to'peiya, mori pe tiwani manni' waranti
Paapaya aku'to'’kon pe. Sirirl apanamatou'ya
etatl, miriri taasau'ya manni'. Moropai moril
pe tlwanmira ako'manti ayonpakon pokonpe.
Teesiyu'pi'se pra ako'manti ayonpakon pokonpe.
Miriri warantl aako'mamikon ya, ayarakkiri'nikon
Paapa ko'mami. Miikirl Paapa wani e'sanamanto’
tilnen pe, moropai tiwanmin tiinen pe.

12 Ayonpakon yenya yapi'timori pe, eeseporikon
yai. 13 Tami'nawironkon uyonpakon Paapa
yapurinenanya uupia tiwe'sanonya aapia'nikon
timaimukon yarima siriri.

14 Esatl annaya Uyepotorikon Jesus Cristo
pi’, tami'nawirl mori pe tiwe'to' tiito'peiya
aapiamnikon. Moropai Paapaya morl pe
teeti'ninmai aako'mamikon emapu'tito'pe esati
annaya. Moropai Mori Yekaton Wanniya tiwin

eesenumenkato'’kon e'to'pe tami'nawirl si'ma,
esatl annaya siriri.

